
MINUTI
	
ONOR. STEFAN ZRINZO AZZOPARDI: Nixtieq ninformakom li ċ-Chairperson, l-Onor. Emmanuel Mallia, ma setax jattendi din il-laqgħa u għalhekk se nistaqsikom jekk hemmx qbil sabiex fl-assenza tiegħu nippresjedi jien dan il-Kumitat biex inkunu nistgħu nkomplu bil-ħidma tagħna. Hawn qbil? (Onor. Membri: Iva)  Nirringrazzjakom. Mela fl-assenza tal-Onor. Mallia se nkun qiegħed nippresjedi jien.  

Il-Minuti tal-Laqgħa Nru 17 li saret nhar l-Erbgħa, 26 ta’ Frar ġew konfermati. 

DISKUSSJONI DWAR IR-RAPPORT TAL-KUNSILL GĦALL-MALTIN LI JGĦIXU BARRA MINN MALTA GĦAS-SENA 2019 SKONT IS-SUB-ARTIKLU (2) TAL-ARTIKLU 7 TAL-ATT DWAR KUNSILL GĦALL-MALTIN LI JGĦIXU BARRA MINN MALTA (KAP. 515)

IĊ-CHAIRPERSON (L-Onor. Stefan Zrinzo Azzopardi): It-tieni item fuq l-aġenda ta’ dan il-Kumitat hija d-diskussjoni dwar ir-rapport annwali tal-2019 tal-Kunsill għall-Maltin li jgħixu barra minn Malta skont is-sub-artikolu 2 tal-artikolu 7 tal-Att dwar il-Kunsill għall-Maltin li jgħixu barra minn Malta, Kap 515. Preżenti għal din il-laqgħa għandna lill-Ministru Evarist Bartolo kif ukoll lis-Sur John Buttigieg Direttur fid-Direttorat tas-Servizzi Konsolari u Maltin li jgħixu barra kif ukoll lis-Sur Joseph A. Scerri, Segretarju tal-Kumitat. 

ONOR. EVARIST BARTOLO (Ministru għall-Affarijiet Barranin u Ewropej): Jien li kont se nissuġġerixxi hu li naqralkom biss il-kapijiet u ngħaddu minn wieħed għall-ieħor. Hawnhekk qed nagħmel referenza għar-rapport annwali tal-Kunsill għall-Maltin li jgħixu barra minn Malta minn Jannar sa Diċembru 2019.

Għandna l-ewwel parti hija dwar diskussjonijiet u deċiżjonijiet, it-temi diskussi, il-programmi kulturali, it-twaqqif ta’ kumitati reġjonali, l-aġġornament tal-Att XX tal-2011, l-għeluq tal-uffiċċji tal-banek Maltin, ir-reġistrazzjoni tal-proprjetà f’Malta, l-aħbarijiet tal-PBS u l-programmi li ġew ippreżentati lid-diaspora barra minn Malta, ir-reġistrazzjoni ta’ nies prominenti, il-karta tal-identità, iċ-ċittadinanza Maltija, il-Ħames Konvenzjoni, il-ġenerazzjoni żagħżugħa u l-isfidi ta’ dawk li ma tweldux hawnhekk u kif wieħed jista’ jżomm kuntatt magħhom, il-pjattaforma diġitali għat-tagħlim tal-Malti, il-passaport kulturali ta’ Heritage Malta, l-Exodus Wall Memorial ta’ dawk li marru l-Awstralja, il-programm ta’ żjarat, in-nuqqas ta’ membri tal-kleru fost il-komunitajiet Maltin, id-diaspora tal-co-ordinators u ċ-ċittadinanza Maltija. Jekk hemm xi mistoqsijiet fuq dawn it-temi għandna l-kollegi tagħna li jistgħu jirrispondu għalihom.  

IĊ-CHAIRPERSON: Hemm xi rimarki dwar ir-rapport li ġie ppreżentat mill-Ministru?  (Onor. Membri: Le) Mela jidher li m’hawnx rimarki jew mistoqsijiet u għalhekk nistgħu nressqu r-rapport għall-vot. Dawk favur? (Onor. Membri: Aye) Dawk kontra? Agreed

Ir-rapport ġie approvat unanimament.

Peress li ma jidhirx li għandna materji oħra għad-diskussjoni, u wara l-approvazzjoni ta’ dan ir-rapport, nistgħu ngħidu li l-aġenda tal-lum ġiet eżawrita. U għalhekk naġġorna din il-laqgħa għal data u b’aġenda li tiġi kkomunikata lilkom aktar ‘il quddiem.  Nirringrazzjakom. 

Fis-6.08 p.m. il-Kumitat aġġorna għal data u b’aġenda li jiġu komunikati aktar tard.

